
Ńdɔ Kúlu bâ Zə bə ́ngá yíli nâ bá woe bə nyiá 
bábán bə man dí. 
Kúlu nyé ai Zə ̌nâ : 

« Ma yi kə ósoe ákoe. Wa yi kə ́təbə ósoe á ńkiɛ. 
Ma, ma yi tádi tsig nyia wama. 
Éyɔŋ wǎ yi yen ósoe 
oviegɛ, oyəm nâ mə tsíg nyia wama. 
Eyɔŋ̌ te waa wǎ yi tsig nyɔ ̌». ́

Zə ̌á yəbə.

Ńdɔ Kúlu a ngá kə fád mvud, a mǎn tsag, 
a wɔá dzɔ ósoe. Ńdɔ osóé ó ngá man vie. 

Nyie anə ́Zə a nga yen məndíb mə viegɛ mə ́sɔ ̂
ósoe ákoé, a bǐ fɔɔ́ ́nyia, a tsígí.  

Kúlu nyé ai Zə ̌nâ :  

« Bíá yi tadi di nyɔ,̌á mvús te, 
biá yi dí nyiá wɔm ». 

Zə ̌á yəbə. Ńdɔ bá tádi mǎn di nyia Zə,̌ á mvús te 
bɔ ́nâ bá di nyia kúlu. 
Ńdɔ Kúlu a ngá kúli é dzom mvud á nga man tsag, 
a təlé á ndɔan. 

10



É yɔŋ bə ́ngá  tá di nə ́bá  di é  mvud nyi, ń dɔ Zə ̌a ngá  
yəm nə ́sə ́kig nyiá  Kú lu ń nye bá  dí , nyé  ai Kú lu nâ  :

«  Ǎ Kúlu, ǒ dug ma nə ́o woe nyɔ,̌ ńdə ǒ man di 
nyia wɔm, ábog di bíá di mvud. Mból o dug ma 
nála, wɔ ̌ma yi wa dí étɔa dzi ».

 Áyén Kúlu a ngá yén Zə á subugu nyé babi, ńdɔ 
a ngá ku ósoe, a nyɔŋ́ɔ ́á məndíb á sí.

Ǹlaŋ te wá yəǵələ bía nə tə bíá vogolo é mod 
ǎ ləb́ bía nə ́bí bɔ abé. 

